ՏԵՂԵԿԱՆՔ-ՀԻՄՆԱՎՈՐՈՒՄ
«Որպես նվիրատվություն գույք ընդունելու և ամրացնելու, «Հայաստանի ԴՕՍԱԱՖ» համահայկական հայրենասիրական հասարակական կազմակերպությանը գույք նվիրելու մասին» ՀՀ կառավարության որոշման

1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է Երևան քաղաքի, Շենգավիթ, Արշակունյաց պողոտա 73 շենք, 4/1 շինություն հասցեում գտնվող վարչական շենքի 4-րդ հարկի մի մասը «Հայաստանի ԴՕՍԱԱՖ» համահայկական հայրենասիրական հասարակական կազմակերպությանը (այսուհետ նաև` կազմակերպություն) նվիրելու, ինչպես նաև ք. Երևան, Շենգավիթ, Արշակունյաց 87 հասցեի շենքը ՀՀ պաշտպանության նախարարությանը փոխանցելու անհրաժեշտությամբ:
2. Ընթացիկ իրավիճակը և խնդիրները
ՊՆ ավիացիոն ինստիտուտի ընդլայնման նպատակով ՀՀ պաշտպանության նախարարության և «Հայաստանի ԴՕՍԱԱՖ» համահայկական հայրենասիրական հասարակական կազմակերպության հետ համաձայնություն էր ձեռք բերվել կազմակերպությանը պատկանող և ինստիտուտին կից ք. Երևան, Շենգավիթ, Արշակունյաց 87 հասցեի շենքը փոխանցել ՀՀ պաշտպանության նախարարությանը, դրա դիմաց ՀՀ պաշտպանության նախարարությանն ամրացված ք. Երևան, Շենգավիթ, Արշակունյաց պողոտա 73 շենք, 4/1 հասցեում գտնվող վարչական շենքի 4-րդ հարկի մի մասը կազմակերպությանը տրամադրելու պայմանով: Նշված տարածքները 2012 թվականից փաստացի` ընդունման-հանձնման ակտով փոխանակվել են, սակայն ք. Երևան, Շենգավիթ, Արշակունյաց պողոտա 73 շենք, 4/1 հասցեում գտնվող անշարժ գույքի փաստաթղթավորման գործընթացը բավականին բարդ և ժամանակատար գործընթաց էր (անշարժ գույքի պետական գրանցման վկայականի ապագաղտնիացումն իրականացվել է 25.11.2022թ.) և միայն վերջերս է բաժանվել գույքային միավորի ու ենթարկվել պետական գրանցման:
3. Կարգավորման նպատակը և բնույթը
Որոշման նախագծի համաձայն նախատեսվում է «Հայաստանի ԴՕՍԱԱՖ» համահայկական հայրենասիրական հասարակական կազմակերպությանը սեփականության իրավունքով պատկանող, ք. Երևան քաղաքի, Շենգավիթ, Արշակունյաց պողոտա 87 հասցեում գտնվող վարչական շենքի 388.54 քառ. մետր մակերեսով տարածքը որպես նվիրատվություն ընդունել և որպես պետական սեփականություն ամրացնել ՀՀ պաշտպանության նախարարությանը, իսկ պետական սեփականությունը հանդիսացող ք. Երևան Շենգավիթ, Արշակունյաց պողոտա 73 շենք, 4/1 շինություն հասցեում գտնվող վարչական շենքի 4-րդ հարկի 307.6 քառ. մետր մակերեսով տարածքը հետ վերցնել ՀՀ պաշտպանության նախարարությունից և նվիրել «Հայաստանի ԴՕՍԱԱՖ» համահայկական հայրենասիրական հասարակական կազմակերպությանը:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Որոշման նախագծի ընդունումը 2023 թվականի պետական բյուջեում լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում փոփոխությունների չի հանգեցնում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
Որոշման նախագիծը կապված չէ ռազմավարական փաստաթղթերի հետ:   
